
Na osnovu člana 70.  Zakona o javnim nabavkama  („Službeni glasnik BiH“, broj 39/14, 59/22 i 
50/24) i preporuke komisije za javne nabavke, Općinski načelnik donosi:  
 

O D L U K U 
O IZBORU NAJPOVOLJNIJEG PONUĐAČA ZA JAVNU NABAVKU BROJ 83/26 

 
I 

Ponuda ponuđača HUKIĆ TURS d.o.o, 6 Aprila 28, Ilidža, u iznosu od  78.750,00 KM bez PDV-
a, proglašava se najpovoljnijom, za JN 83/26  Pružanje usluga prijevoza učenika JU „Prva 
osnovna škola„ sa područja MZ Stup (Stupsko brdo, Kasindolska)  za školsku  2026/2027.godinu 
                                                                        

II 
Obzirom da je ponuđač HUKIĆ TURS d.o.o, u svojoj ponudi dostavio uvjerenja iz člana 45. stav 
(2) tačka a), b), c)  i  d)  Zakona o javnim nabavkama oslobađa se obaveze ponovnog dostavljanja 
istih. 

III 
Po pravosnažnosti ove odluke, ugovorni organ će pozvati izabranog ponuđača radi zaključenja 
ugovora kojim će se regulisati međusobna prava i obaveze vezane za predmetnu nabavku 
shodno zahtjevima-uslovima ugovornog organa navedenim u tenderskoj dokumentaciji. 

 
O b r a z l o ž e n j e 

Na osnovu odluke o pokretanju postupka broj 06-11-6364/26-1  i obavještenja o nabavci broj   
888-1-2-145-3-196/26, objavljeno dana 27.07.2026. godine, pokrenut je otvoreni postupak javne 
nabavke   JN 83/26  Pružanje usluga prijevoza učenika JU „Prva osnovna škola„ sa područja MZ 
Stup (Stupsko brdo, Kasindolska)  za školsku  2026/2027.godinu. 
 

Ponude su blagovremeno dostavili  RIHO TOURS d.o.o., Alije Izetbegovića bb, Breza, i HUKIĆ 
TURS d.o.o. 6 aprila 28, Ilidža 
 

Analizom ponuda utvrđeno je da ponuda ponuđača RIHO TUORS d.o.o, nije dostavljena u skladu 
sa zahtjevima iz tenderske dokumentacije te se ista odbacuje.  
 

Naime, u tački  4.1 Tenderske  dokumentacije je između ostalog navedeno: Ponuda se čvrsto 
uvezuje na način da se onemogući naknadno vađenje ili umetanje listova. Ako je ponuda izrađena 
u dva ili više dijelova, svaki dio se čvrsto uvezuje na način da se onemogući naknadno vađenje 
ili umetanje listova. Pod čvrstim uvezom se podrazumijeva ponuda uvezana odnosno ukoričena 
u knjigu ili ponuda, na neki drugi način, uvezana u cjelinu i uz to osigurana jamstvenikom čija su 
oba kraja na prvoj ili posljednjoj strani pričvršćena naljepnicom ovjerenom pečatom ponuđača a 
u svrhu izbjegavanja manipulisanja stranicama ponude 
 

Ponuđač nije dostavio ponudu čvrsto uvezanu na  način kako je to traženo tenderskom 
dokumentacijom. Ponuda ponuđača je spiralno uvezana, jamstvenik je provučen samo kroz 
spiralu a ne i kroz same listove ponude  te na taj način nije onemogućeno naknadno vađenje ili 
umetanje listova. Takođe, na naljepnici kojom je pričvršćen jamstvenik nije otisnut pečat 
ponuđača. 
 
Ponuda ponuđača HUKIĆ TURS d.o.o, u iznosu od 78.750,00 KM bez PDV-a je dostavljena u 
skladu sa zahtjevima i uslovima iz tenderske dokumentacije. 

Imajući u vidu navedeno, Komisija za javne nabavke predložila je Općinskom načelniku 
donošenje odluke o izboru  ponude HUKIĆ TURS d.o.o, kao najpovoljnije, te je odlučeno kao u 
dispozitivu.  
 
POUKA O PRAVNOM LIJEKU: 
 
Protiv ove Odluke može se izjaviti žalba u roku od deset dana od dana prijema odluke. Žalba se 
ulaže ugovornom organu u pisanoj formi direktno, ili preporučenom poštanskom pošiljkom. Žalba 
se podnosi u tri primjeraka. 
   

                                                                         
                                                                                    OPĆINSKI NAČELNIK  

 

                                                                                   Nermin Muzur, magistar uprave 

 
 
 
   DOSTAVLJENO:   
 

1. Ponuđačima                                                                             

2. Služba za finansije - odsjek za budžet                                                            

3. Služba za obrazovanje, kulturu, sport i mlade 

4. a/a 

 

 
 
 
Izradio: Almedin M 

Kontrolisao: Benjamin M 

